ՀԻՄՆԱՎՈՐՈՒՄ

«Հայաստանի Հանրապետության կրթության, գիտության, մշակույթի և սպորտի նախարարի 2022 թվականի դեկտեմբերի 6-ի N 78-Ն հրամանում փոփոխություններ կատարելու մասին» ՀՀ կրթության, գիտության, մշակույթի և սպորտի նախարարի հրամանի նախագծի

1. Միջոցառման իրականացման անհրաժեշտությունը և նպատակը.
1.    Միջոցառման իրականացման անհրաժեշտությունը պայմանավորված է այն հանգամանքով, որ սույն իրավական ակտում ներկայացված են ավարտական, պետական ավարտական քննությունների ընթացակարգերը, սակայն որպես լիազորող նորմ սահմանված է եղել, որ լիազոր մարմինը հաստատում է պետական ավարտական քննությունների ժամանակացույցը և աշխատակարգը: «Հանրակրթության մասին» օրենքում փոփոխություններ և լրացումներ կատարելու մասին» 2024 թվականի հոկտեմբերի 24-ի N ՀՕ-387-Ն օրենքի (այսուհետ՝ օրենք) 9-րդ հոդվածի 2-րդ մասով որպես լիազորող նորմ սահմանվել է ավարտական, պետական ավարտական քննությունների ժամանակացույցի և աշխատակարգի սահմանումը: Հայաստանի Հանրապետության կառավարության 2021 թվականի փետրվարի 25-ի N 252- Լ որոշման 106-րդ կետի պահանջի համաձայն՝ սույն փոփոխությունների անհրաժեշտությունը հաստատվել է որպես օրենքի կիրարկումն ապահովող միջոցառում:
2.  2. Կարգավորման ընթացիկ իրավիճակը և առկա խնդիրները.
    Ներկայում Հայաստանի Հանրապետության կրթության, գիտության, մշակույթի և սպորտի նախարարի 2022 թվականի դեկտեմբերի 6-ի N 78-Ն հրամանի վերնագրում, 1-ին կետում, Հավելվածի վերնագրում նշվում է միայն «Ավարտական քննություններ» եզրույթը: Սույն փոփոխության արդյունքում իրավական ակտի բովանդակությունն ու վերնագիրը կհամապատասխանեցվեն:
   Իրավական ակտը կհամապատասխանեցվի նաև օրենքով սահմանված լիազորող նորմին: 
3.Միջոցառման իրականացումից ակնկալվող արդյունքը. 
   Ակնկալվում է արդյունքում համապատասխանեցնել իրավական ակտի բովանդակությունն ու վերնագիրը, ինչպես նաև այն համապատասխանեցնել օրենքով հաստատված լիազորող նորմին: 


Իրավական ակտի մշակման գործընթացում ներգրավված մարմիններ՝ 
ՀՀ կրթության, գիտության, մշակույթի և սպորտի նախարարություն:

   «Հայաստանի Հանրապետության կրթության, գիտության, մշակույթի և սպորտի նախարարի 2022 թվականի դեկտեմբերի 6-ի N 78-Ն հրամանում փոփոխություններ կատարելու մասին» ՀՀ կրթության, գիտության, մշակույթի և սպորտի նախարարի հրամանի նախագծի ընդունումը չի նախատեսում   պետական բյուջեի  ծախսերի ավելացում:

